
De hic: suppositicie; supposition; suppositive; presupponer etc.

supportabile {adj} = Que on pote supportar: dolor -; tenibile, defendibile. 

+ supportalibros {s} = supporto pro libros.

supportar {v} = (lat. supportare, portar) Sustener per subtus: pilores supporta le volta, le pavimento non supporta columnas pesante, - un motion; Fig. resister. tolerar, suffrer: - torturas, - le frigido e le calor, non - (le) contradiction, illa non supporta vider le sanguine, saper - un burla.
De hic: supporto; supportabile-insupportabile

+ supporter {s} = (parola angl.) Partisano de un athleta o de un equipa que ille incoragia exclusivemente e per ext., de un politica, de un governamento: legion de ~s, autobus special de -s, traino special de -s, club / association de -s. 

supporto {s} = Objecto placiate sub un altere pro sustener o consolidar lo: le - de un volta, - de un statua, - del angulo, - de / pro bicyclettas, - de imagine(s), - de lampa, - de planca, - de / pro tubos de essayo, - sonor / audio, - in U, Fig. abonamento de -, action de -, dar - moral a un persona.

supposit- vide supponer

suppositicie {adj} = Hypothetic, false, substituite.

supposition {s} = Action de admitter per hypothese, opinion non fundate; refutar un -, suggerer un -, partir del - que.

suppositive {adj} = Hypothetic, presumptive.

suppositorio {s} = (lat. suppositorius, placiate subtus) Med. Medicamento solide que on introduce in rectum.

supposit- vide supponer

suppositicie {adj} = De contrafaction, false, apocryphe.

suppression {s} = Action de supprimer: le - del privilegios in le nocte de 4 de augusto 1789, - del pena de morte, - progressive, methodo de -.

suppressive {adj} = Repressive.

+ suppressor {s} = Oppressor, tyrano, repulsar, rupprimer: - de odor, - de ruito, - de ruitos parasite.

supprimer (-prim- / -press-) {v} = (lat. supprimere) Impedicar de continuar a exister: - obstaculos, - un jornal, - le tabaco, - un visa; facer disparer: - le moneta, - le dolor, - empleos inutile.
De hic: suppression; suppressive

suppurante {ppr} = de suppurar; {adj} = Med. Que suppura. (de pus, pure) purulente.

suppurante {s} = Med. Que produce pure, que suppura.

suppurar {v} = (lat. suppurare) Render pure: abscesso que suppura, su digito suppura.
De hic: suppupante; suppuration; suppurative

suppuration {s} Med. Production o fluer de pure.: - del aure(s).

suppurative {adj} = Med. Habente le function de suppurar. 

supputar (lat. supputare, calcular) Litt. Evalutar indirectemente un quantitate per le calculo de certe quantitates date (cognoscite); calcular, appreciar, estimar, taxar, facer un estimation de.

+ supputation {s} = Evalutation, appreciation, supposition: - del production.

supra {prep, adv} = (parola lat.) 1, prep. super; 2. adv. plus alte, -Contr. infra.

supra {adv} = In alto: plicar a ~.

+ supraconductibile {adj} = Electr. Phys. Que pote esser usate qua conductor.

+ supraconductibilitate {s} = Electr. Qualitate de esser supraconductibile.

+ supraconduction {s} = Electr. Supraconductibilitate, phenomeno presentate de certe metallos, aligatos o ceramicas cuje resistentia devine practicamente nulle, sub un certe temperatura.

+ supraconductive {adj} = Phys. Habente function de conductor electric.

+ supraconductivitate {s} = Phys. Qualitate de esser supraconductive.

supraconductor {s} = Phys. Conductor electric.

+ supranasal {adj} = Anat. Situate super le naso.

+ supranational {adj} = Placiate supra le institutiones de cata nation.

+ supranormal {adj} = Supra cello que es normal.

suprarenal {adj} = Anat. Situate supra le renes: capsulas / glandulas -, cortice -.

